
REZIME 
Održavanje tehničkih sredstava u proizvodnim firmama je složen i zahtjevan posao i može direktno 
uticati na osnovne faktore proizvodnje. Taj uticaj može biti i povoljan ako se isto sprovodi dobro i može 
direktno uticati na smajenje troškova proizvodnje i ukupnog poslovanja. 
Infomacione tehnologije i njihova primjena nose sa sobom čitav niz prednosti. Isto se može reći i za 
područje primjene infomacionih tehnologija u održavanju gdje primjena namjenskih softverskih 
rješenja može podići stepen fleksibilnosti i efikasnosti sistema održavanja. To takođe olakšava praćenje 
i upravljanje svim aktivnostima održavanja, a onda neposredno i u samom planiranju proizvodnje, 
nabavke potrebnih resursa, rezevnih dijelova, kontrole troškova i dr. 
U radu je pokazan primjer korištenja infomacinog paketa PANTHEON u području održavanja u formi 
Termoflux d.o.o. Jajce. 
 
Key words: održavanje, infomacione tehnologije, Pantheon, dokumentacija 
 
ABSTRACT  
Maintenance of technical assets in manufacturing companies is a complex and demanding job and can 
directly affect the basic factors of production. This influence can be beneficial if it is implemented well 
and can directly affect the reduction of production costs and overall operations. Information 
technologies and their application bring with them a whole series of advantages. The same can be said 
for the area of application of information technologies in maintenance, where the application of 
dedicated software solutions can increase the degree of flexibility and efficiency of the maintenance 
system. It also facilitates the monitoring and management of all maintenance activities, and then directly 
in production planning itself, procurement of necessary resources, spare parts, cost control, etc. The 
paper shows an example of using the PANTHEON information package in the area of maintenance in 
the company Termoflux d.o.o. Jajce. 
 
Ključne riječi: maintenace, information technologies, Pantheon, documentation 

 
 

1. UVOD 
Sve veći i raznovrsniji zahtjevi tržišta za novim proizvodima povišenog kvaliteta uslovljavaju 
razvoj sredstava za rad, odnosno fokusiraju potrebe za sve složenijim tehničkim sistemima. 
Ovakvi zahtjevi, kao i neminovno usložnjavanje sredstava za rad, nameću i neminovnost 
razvoja održavanja tih sistema. Današnje mašine i oprema imaju ugrađene savremene 
mehaničke, pneumatske, elektronske i druge komponente. To od održavanja zahtjeva 

poznavanje širokog spektra tehnologija koje se primjenjuju u periodu od instaliranja (montaže) 
do prestanka eksploatacije mašina i opreme, odnosno u toku njihovog životnog ciklusa. 
Pouzdan, ekonomičan i siguran rad mašina i opreme postiže se ispravnim rukovanjem i 
održavanjem.  
Sredstva se tokom vremena troše i smanjuje im se radna sposobnost. Sredstva za rad su 
podložna kvarovima, lomovima i oštećenjima, pa se pojavljuju prekidi u radu. To uzrokuje 
pojavu troškova zbog zamjene i popravke dijelova, ali i troškove zbog zastoja u procesu 
proizvodnje.  
Osnovni ciljevi koji treba da se postignu procesom održavanja su: [1] 
• minimiziranje troškova zbog zastoja u radu uslijed neplaniranih kvarova; 
• sprečavanje, odnosno usporavanje zastarjevanja sredstava za rad, koje nastaje kao 

posljedica lošeg kvaliteta proizvoda i škarta; 
• smanjivanje troškova rada i materijala u proizvodnji, koji nastaju uslijed povećanih 

kvarova i zastoja u procesu rada; 
• pružanje organizovane pomoći svuda gdje je potrebno održavanje i upravljanje 

sredstvima za rad.  
Značaj održavanja sredstava za rad u firmama je veliki. Ono direktno utiče na osnovne faktore 
proizvodnje i može vrlo povoljno uticati (ako se dobro sprovodi) na postizanje pozitivnih 
poslovnih rezultata. Dobro sprovedeno održavanje direktno utiče na smanjenje troškova 
proizvodnje i poslovanja. Savremeno upravljanje održavanjem podrazumijeva uvođenje 
pogodnih postupaka nadgledanja pogonskog stanja tehničkih sistema, koji treba da obezbjede 
odgovarajuće informacije za donošenje odluka. Kritično pitanje, pri tome, je da li se takav prilaz 
isplati i kada, jer je opšte pravilo da uštede koje se postižu moraju da prevazilaze cijenu 
korištene opreme za održavanje i troškove rada. [2] 
Primjena postupaka automatizacije u vođenju dokumentacije, dizajniranju i izradi proizvoda, 
simuliranju rada sistema i slično, neophodna je u cilju ostvarenja veće fleksibilnosti, 
produktivnosti, minimizacije troškova, minimizacije pojave grešaka i tako dalje. Računarom 
podržano upravljanje održavanjem uz primjenu namjenskih softverskih rješenja je od izuzetne 
važnosti za podizanje stepena fleksibilnosti i efikasnosti u segmentu održavanja industrijskih 
sistema. Ova softverska rješenja centralizuju informacije o održavanju i čine ih vidljivim za 
svakog iz sektora održavanja ili bilo kog drugog sektora u organizaciji sa pristupom ovom 
sistemu. Time se olakšava praćenje i upravljanje svim aktivnostima održavanja, ali i drugim 
aktivnostima kao što su planiranje proizvodnje, planiranje nabavke potrebnih resursa, 
upravljanje ljudskim resursima, kontrola troškova i drugo.  
Veliki broj kompanija danas, još uvijek koristi tradicionalni model održavanja koji se pokazao 
kao isuviše glomazan i pun nepraktične “papirologije”, gdje se nerijetko javlja i slučaj 
nemarnosti pri unosu podataka, što je dovodilo do grešaka koje usporavaju i onemogućavaju 
pravilno i pravovremeno donošenje važnih odluka za sektor održavanja, ali i druge sektore 
preduzeća koji su direktno ili indirektno povezani. U arhivama podaci su teško dostupni i puno 
vremena se troši na pronalaženje istih. Sve prethodno navedeno ima itekakav uticaj na 
pouzdanost proizvodnih sistema, produktivnost, kvalitet proizvoda, rokove isporuke, reputaciju 
i tako dalje. [2] 

 
Zbog ovakvog stanja u privredi, tim održavanja u firmi ThermoFlux d.o.o Jajce je imao za cilj 
da uvede primjenu elektronskog prijavljivanja kvarova, elektronskog izvještaja o kvaru i ostale 
dokumentacije potrebne za kvalitetnije vođenje održavanja, odnosno automatizaciju postupaka 
u upravljanju održavanjem i centralizaciju podataka čime se olakšava njihova dostupnost svim 
direktno i indirektno povezanim sektorima, zarad donošenja što adekvatnijih i pravovremenih 
odluka. U radu su prikazani neki dokumenti koji su izrađeni za potrebe održavanja firme 
ThermoFlux d.o.o Jajce. 

2. SLUŽBA ODRŽAVANJA U TERMOFLUXU D.O.O. JAJCE 
Održavanje radnih sredstava dio je proizvodnog procesa kojem je zadaća održavanje tehnološke 
opreme u proizvodnom stanju. To znači da održavanje dovodi i održava radna sredstva u stanju 
potrebne radne sposobnosti. Održavanje radnih sredstava podrazumijeva stalnu kontrolu nad 
sredstvima za rad, vršenje određenih popravaka i provođenje preventivnih postupaka radi 
sprječavanja zastoja u procesu proizvodnje. Time se postiže i konačan cilj funkcije održavanja, 
a to je osiguranje optimalne raspoloživosti nabavljene i instalirane opreme. 
Izbor položaja funkcije održavanja zavisi od niza parametara, kao što su: 
 nivo sigurnosti funkcionisanja tehničkih sistema, [1, 2, 3] 
 politike i strategije održavanja (korektivno ili preventivno održavanje), 
 odnosa ukupnih troškova održavanja i troškova proizvodnje, odnosno eksploatacije, 
 prostorne dislokacije proizvodne opreme, 
 organizacija proizvodnog procesa (proizvodnih pogona), 
 raspoloživih resursa održavanja (radne snage, kapaciteta opreme, zaliha rezervnih 

dijelova, kooperacije itd.), 
 veličine i složenosti preduzća, 
 stepena opremljenosti, odn. složenosti opreme koja se održava, 
 broja radnih sprema, 
 uslova rada-unutrašnjih (režimi) i spoljašnjih (okolina), 
 nivoa kvaliteta proizvoda i usluga, 
 vrsta (struke), 
 kvalifikacije i broja radnika,  
 stepena opremljenosti, odnosno složenosti opreme kojom se vrši održavanje opreme,  
 stepena iskorišenosti proizvodne opreme i 
 drugih parametara i pokazatelja. 

 
Aktivnosti službe održavanja je da obavljaju radove nad radnim sredstvima radi njihovog 
održavanja u proizvodnom stanju jesu:  
 popravak iznenadnih kvarova, 
 preventivni pregledi, čišćenje i pomazivanje, 
 pronalaženje i otklanjanje slabih mjesta, 
 kontrolni pregledi i 
 planski popravci (mali, srednji i veliki). 

U proizvodnom pogonu firme ThermoFlux d.o.o Jajce, koncipirana sljedeća je služba 
održavanja, Slika 1: 

1. Voditelj održavanja (zadaci): 
• planiranje postupaka održavanja, 
• izrada godišnjeg plana odjela održavanja,  
• upravljanje tokom održavanja, 
• planiranje troškova i 
• angažovanje vanjskih saradnika za 

održavanje. 
2. Inženjeri održavanja: 
 vođenje zalihe rezervnih dijelova, 
 praćenje nekurente zalihe, 
 nadzor popravke mašine, 
 planiranje preventivnih pregleda i 
 koordinacija i praćenje servisne intervencije 

angažovanih eksternih firmi. 
 

 

Slika 1. Šema organizacije održavanja u 
firmi ThermoFlux d.o.o. Jajce [6] 

3. Mašinsko održavanje: 
• mehaničarski i bravarski poslovi, 
• izvođenje svih postupaka održavanja (pregledi, podmazivanje, zamjena, popravke, 

dijagnostika) i 
• popravljanje i obnavljanje istrošenih dijelova. 

 
4. Elektro održavanje : 
 električarski poslovi, 
 izvođenje svih postupaka održavanja i 
 popravljanje i obnavljanje istrošenih dijelova. 

 
3. DOKUMENTACIJA U ODRŽAVANJU 
Za dokumentiranje, čuvanje i prijenos informacija o mašinama, obavljenim popravcima i 
načinu popravljanja u održavanju koristi se različita dokumentacija koja prema svom sadržaju 
i obliku može biti: [1, 3] 
 konstrukcijska dokumentacija,  
 tehnološka dokumentacija i 
 radna dokumentacija. 

 
Za ovaj rad su posebno interesantne tehnološka i radna dokumentacija. 

 
3.1. Tehnološka dokumentacija 
Temeljni dokumenti tehnološke dokumentacije su: [1 ,3] 
 radna karta podmazivanja, 
 upute o tekućem održavanju, 
 katalog radnih dijelova, 
 popis preventivnih pregleda, 
 tehnološki postupak preventivnog pregleda, 
 tehnološki postupak popravljanja, 
 ispitna karta i 
 drugi dokumenti specifični za pojedine mašine. 

Upute o tekućem održavanju opisuju sve poslove koje je na mašini potrebno obaviti dnevno, 
sedmično, tromjesečno i polugodišnje. Pridržavanjem ovih uputa proizvođača mašina će trajati 
duže, a proizvodnja će teći prema planu proizvodnje bez nepredviđenih zastoja. 
Katalog radnih dijelova je popis dijelova za koje se proizvođač obvezao isporučiti na zahtjev 

mašine. Obično je uz popis dijelova priložen 
sklopni crtež prema kojemu se mašinski dio 
naručuje.  
U narudžbenici radnih dijelova uz kataloški 
broj dijela koji se naručuje obavezno treba 
upisati i serijski broj mašine i njegovu godinu 
proizvodnje. Ovi se podaci nalaze otisnuti na 
tablici mašine (Slika 2.). 
 

Slika 2. Primjer pločice sa podacima otisnute na mašini – ThermoFlux d.o.o. [6] 
 

Popis preventivnih pregleda sadrži osnovne podatke o mašini i popis svih dijelova za koje su 
potrebni preventivni pregledi. U popisu su navedeni podaci o učestalosti pregleda, potrebnim 
stručnim kadrovima za obavljanje pregleda i podaci o potrebnom vremenu za pregled, Slike 3 
i 4.  

Slika 3. Popis preventivnih pregleda – plan održavanja za mašinu LaserGenius+ 

 
 
 
 
 
 
 
 
 
 
 
 

 
 

Slika 4. Prikaz preventivnih pregleda iz Pantheon-a [6] 
 
3.2. Radna dokumentacija 
Radnu dokumentaciju čine: 

• izvještaj o kvaru, 
• radni nalog, 
• slanje uređaja na servis i 
• drugi dokumenti karakteristični za pojedino poduzeće. 

 
4. PANTHEON KAO ERP SISTEM 
Uslovi poslovanja i zahtjevi tržišta stalno se mijenjaju zbog čega preduzeća moraju imati visok 
stepen fleksibilnosti i efikasnosti, u cilju ostvarenja konkurentnosti na tržištu. Jedan od načina 
da se to postigne je automatizacija što većeg broja aktivnosti kao što su unos, čuvanje i analiza 
podataka, praćenje i planiranje proizvodnje, praćenje, planiranje i predviđanje potrebnih 
resursa, prodaje, troškova, nabavka potrošnog materijala i ostalo. U sklopu sektora održavanja 
tehničkih sistema, kao neizostavnog funkcionalnog dijela bilo kojeg proizvodnog sistema, 
postoji niz administrativnih postupaka, pogodnih za automatizaciju. 
Pantheon kao ERP sistem predstavlja informacioni sistem koji je tim održavanja firme 
ThermoFluxa d.o.o. Jajce modifikovao da se automatizuju aktivnosti u sektoru održavanja 
tehničkih sistema, i time drastično poboljšava proces upravljanja održavanjem. 
Osnovna potreba za razvojem i primjenom Pantheona kao ERP sistema za odjel održavanje je 
ostvarenje što veće efikasnosti u komunikaciji i manipulaciji operativnim podacima. 



112 

Informacijski sistemi koriste se radi ostvarivanja osnovnih potreba vezanih za održavanje: 
• podaci o objektima održavanja – informacije o opremi i sredstvima koja se održavaju, 
• podaci o skladištima i zalihama – informacije o dijelovima, zalihama i skladištima, [5] 
• podaci o zaposlenicima – informacije o zaposlenicima, vremenima rada i radnim zadacima, 
• upravljanje radnim nalozima – kreiranje, praćenje, naplata i izvršavanje radnih naloga , 
• preventivno održavanje – kreiranje planova vezanih za preventivno održavanje opreme i 

sredstava te povezivanje njihovih podataka s planiranjem preventivnog održavanja i 
kreiranje vremenskog rasporeda održavanja, 

• planiranje – planiranje rada kako bi se znalo tko će ga izvoditi, koji radovi će se izvoditi te 
koji su materijali potrebni (uputstva i ostale informacije), 

• obrada inventara – problemi, povratci, popunjenost i ostali ciklički procesi materijala i 
dijelova u inventaru i 

• procesiranje narudžbi – zahtjevi i redoslijed narudžbi, te primitak dijelova i materijala. 
U firmi ThermoFlux d.o.o Jajce, inženjeri održavanja radi efikasnijeg korištenja ERP sistema, 
svaku mašinu su obilježili brojem i nazivom osnovnog sredstva i dodijelili joj u ERP sistemu 
kartu mašine, Slika 5.  
Kolektiv održavanja firme ThermoFlux-a, razvio je sljedeće dokumente u informacionom 
sistemu Pantheon za potrebe odjela održavanja: 

•  radni nalog; 
• izvještaj o kvaru; 
• trošak utrošenog materijala po 

osnovnom sredstvu i radnom 
nalogu; 

• zaliha rezervnih dijelova po 
osnovnom sredstvu; 

• nekurentne zalihe; 
• troškovi angažovanja vanjskog 

servisa; 
• troškovi utrošenih dijelova za 
servis po osnovnom sredstvu i 
• planiranje preventivnih pregleda. 

Slika 5. Popis mašina iz Pantheon-a [6] 
 
Prednosti korištenja informacionog sistema u održavanju očituju se u: 
• otkrivanju predstojećih problema prije nastanka greške koja bi mogla uzrokovati daljnje 

greške ili žalbe kupaca, 
• postizanju višeg nivoa planiranja aktivnosti održavanja što rezultira efikasnijom upotrebom 

radne snage, 
• upravljanju kontrolom zaliha na način da omogućava bolje predviđanje potreba za rezervnim 

dijelovima kako bi se eliminirali zastoji zbog nestašice i smanjile prekomjerne količine 
postojećih zaliha [5] i 

• održavanju optimalne izvedbe opreme koja smanjuje zastoje i produljuje životni vijek. 
Važno je napomenuti kako informacioni sistem ne donosi odluke umjesto odgovornih radnika, 
već ih opskrbljuje informacijama potrebnim za optimalno vođenje procesa. Sistemi doprinose 
povećanju radne produktivnosti na 70% do 80% i boljoj kontroli jer postoje tačne i precizne 
informacije o stanju mašine. Bolje je regulirana dostupnost opreme jer su aktivnosti radova 
unaprijed planirani, pa se eliminira čekanje na dijelove, dobivanje krivih dijelova i traženje 
radnih procedura. Kvaliteta proizvoda je bolji, produžuje se životni vijek opreme, smanjeni su 
energetski troškovi, a poboljšana je kontrola okoline i praćenje podataka.  

5. DOKUMENTACIJA ODRŽAVANJA FIRME THERMOFLUX d.o.o. 
 
5.1.  Radni nalog  
Radni nalog firme ThermoFlux d.o.o Jajce za odjel Održavanje, direktno je povezan sa prijavom 
kvara na mašini, Slika 6. 

Poslovođa ili grupovođa kojem se prijavi 
kvar ili koji uoči kvar na mašini, u 
Pantheon-u prijavljuje kvar odjelu 
održavanje za određenu mašinu, po tačno 
dodjeljenom broju osnovnog sredstva. 
Kao primjer, u nastavku na slici 8., 
prikazan je radni nalog za kvar mašine 
CNC automatske prese za savijanje lima. 
Poslovođa unosi opis kvara, datum kada 
prijavljuje kvar, te kreira radni nalog. 
Nakon prijave koja dolazi u odjel 
održavanje, inženjer održavanja izdaje 
radni nalog za popravak mašine.  
Inženjer održavanja izdaje i obavještava 
voditelja održavanja o statusu radnog 
naloga, te voditelj održavanja određuje 
prioritete riješavanja radnih naloga. 

                  Slika 6. Primjer radnog naloga [6] 
 
 
U svakom trenutku tim održavanja ima u uvid na osnovu statusa radnih naloga koji su im 
otvoreni za riješavanje (nisu riješeni), koji su u toku riješavanja, koje su mašine u defektaži, 
poslate na servis vanjskom servisu, na čekanju, itd. 

 
5.2. Izvještaj o kvaru  
Kada radni nalog dobije status “završen”, radni nalog se unosi u izvještaj o kvaru, Slika 7.  

Izvještaj o kvaru je osnovni dokument 
vezan za konkretan posao, konkretnog 
izvršioca, opis poslova i obim troškova 
proizvodnje. Troškovi naloga proizilaze 
iz predviđenog zadatka, a prikazanog u 
vidu elementa izrade ili usluge. 
Na slici 7. prikazan je jedan primjer 
izvještaja o kvaru, koji sadrži opis 
urađenog posla nakon izdavanja radnog 
naloga, utrošeni materijal i cijenu 
utrošenog materijala, kao i datum 
završetka rada.  
Cilj je da ukoliko se isti otkaz bude 
ponavljao, ne gubi se vrijeme na 
traženju greške, već moguće 
potencijalno riješenje otkaza očitavamo 
sa izvještaja o kvaru. 
 
Slika 7. Izvještaj o kvaru [6] 

5.2.1. Pregled prijavljenih kvarova po mašini, radnom nalogu ili više mašina 
U Pantheonu je omogućena opcija 
gdje se može provjeriti koji su to 
radni nalozi u određenom periodu 
otvoreni, zatvoreni ili neki drugi 
status radnog naloga.  
U svakom trenutku može se otvoriti 
pregled svih radnih naloga za 
određenu mašinu, za određeni status 
ili po vremenskom intervalu 
otvaranja radnih naloga. 

 
 

Slika 8. Pregled kvarova [6] 
 

5.3.  Slanje uređaja na servis  
S obzirom da firma ThermoFlux d.o.o. Jajce često angažuje eksterne izvođače radova, u 
Pantheon-u razvijen je i obrazac koji se šalje eksternim firmama prilikom slanja uređaja na 
servis.  

Zamisao je da u svakom trenutku u Panthenu 
postoji mogućnost pregleda koje se to mašine 
nalaze na vanjskom servisu i kako se 
popravio kvar nakon vraćanja mašine sa 
servis, zbog čega je ostavljen dio na obrascu 
gdje eksterni izvođač upisuje riješenje 
problema i vraća obrazac timu održavanja.  
Cilj je da se pri sljedećem sličnom kvaru 
smanji slanje uređaja na vanjski servis i 
pokuša riješiti problem unutar firme.  
Na slici 9. prikazan je primjer obrasca za 
slanje uređaja na servis.  
 
Slika 9. Obrazac – Slanje uređaja na servis [6] 

 
5.4.  Analiza troškova po mašini u određenom periodu 
Jako bitna stavka za odjel održavanje jesu troškovi. U savremenim uslovima poslovanja koje 
karakteriše globalna konkurencija, osnovni pokretač i primarni cilj poslovanja preduzeća jeste 
profit. Način da preduzeće nadjača svoje konkurente i ostvari cilj poslovanja je da nudi 
proizvode sa nižom cijenom koštanja. To zahtijeva minimalne troškove u proizvodnji koji 
moraju zadovoljiti određene standarde kapaciteta. Kako bi postigli ekonomično održavanje 
potrebno je posmatrati ukupne troškove održavanja i svesti ih na minimum.  
Ekonomičnost funkcije održavanja zavisi od troškova održavanja i troškova zastoja. Kada je 
zbir ovih troškova minimalan govorimo o ekonomičnom održavanju. Efikasnim upravljanjem 
troškovima održavanja smanjuju se troškovi proizvodnje i tim postižu konkurentske prednosti. 
Da bi efikasno upravljao održavanjem menadžment zahtijeva detaljne informacije o 
troškovima. 
Tim održavanja ThermoFlux-a razvio je mogućnost da u svakom trenutku može da pronađe 
koliko je troškova utrošeno za određenu mašinu u određenom periodu.  

 



115 

Tako na primjer, na slici 10. Prikazani su 
troškovi utrošeni za mašinu OS 1595 
Laser za rezanje lima PLATINO FIBER, 
za period od 01.01.2022. do 31.12.2022. 
godine. 
Na datom dokumentu možemo vidjeti koji 
materijal smo iskoristili po radnom nalogu 
i koja je cijena tog materijala. Na osnovu 
toga možemo i odrediti koliko je koštao 
jedan radni nalog, odnosno popravak 
određenog otkaza na mašini.  
 
 

     Slika 10. Primjer troškova za određenu mašinu [6] 
 
5.5. Pregled zalihe rezervnih dijelova 
Zalihe se definiraju na nekoliko načina, zavisno o pojedinoj literaturi, a jedna od tih definicija 
je da su zalihe količina robe koja je akumulirana radi kontinuiranog opskrbljivanja vremenski i 
prostorno bliže ili daljnje proizvodne ili osobne potrošnje. [5] 
Kako bi se osigurao kontinuitet proizvodnje ili prodaje potrebno je držati odgovarajuću količinu 
zaliha robe. To je važno kako bi krajnji kupci uvijek imali proizvod ili uslugu u pravo vrijeme 
na pravom mjestu, a firma nesmetano poslovala i opskrbljivala svoje kupce, Slika 12 Zalihe 

također nose i određene 
troškove i stoga je potrebno 
paziti koliku količinu zaliha je 
moguće držati kako troškovi ne 
bi bili preveliki, ali istovremeno 
kako tvrtka ne bi ostala bez 
proizvoda neophodnih za 
nesmetano poslovanje. Zbog 
toga potrebno je voditi računa i 
o nekurentnim zalihama. Slika 
11.  

 

 
       Slika 11. Mogućnost pregleda nekurentne zalihe 

 

 

Slika 12. Pregled trenutne zalihe – Primjer 

6. ZAKLJUČAK 
Cilj održavanja mašina je upravo reducirati količinu i vrijeme potrebno za korektivni proces, te 
tako usmjeriti resurse u preventivnom procesu. Prilikom konstrukcije i provedbe plana 
preventivnog održavanja od velike pomoći su nam moderni informacijski sistemi čiji je rad 
posebno prilagođen za procese održavanja. Osim toga, važno je za istaknuti kako se ovi sistemi 
danas ne koriste samo za kontrolu u procesima održavanja već su konstruirani upravo s ciljem 
osiguranja visoke kvalitete stanja opreme i kompletnih tehničkih sistema, te visokog nivoa 
usluge održavanja. Ovi sistemi osiguravaju izvršiocima tehničkog održavanja konkurentsku 
prednost, pouzdaniju i fleksibilniju proizvodnju. Pravovremena dostupnost te raspoloživost 
svih relevantnih podataka koji su potrebni za upravljanje tehnološki složenim procesom 
održavanja je od ključne važnosti, pa se primjena informatičkih tehnologija sama po sebi 
nameće kao nužna i nezaobilazna.  
Imati informaciju o stanju mašinskog parka je od vitalne važnosti za efikasno organizovanje 
proizvodnje u dotičnom pogonu. Postići odgovarajuće zahtijeve u pogledu tačnosti i kvaliteta 
proizvoda može se samo na odgovarajućim mašinama. Stoga je potrebno posvetiti dovoljno 
pažnje održavanju tih mašina, a povremene inspekcije u tom smislu su koristan pokazatelj stanja 
odgovarajuće mašine. 
Pantheon 5.5, koji se koristi u firmi ThermoFlux d.o.o Jajce, kao ERP sistem, prvenstveno je 
namijenjen za administrativne poslove, međutim, tim održavanja je veoma kvalitetno 
prilagodio taj sistem prema svojim potrebama u odjelu održavanja. Razvijeni su veoma 
kvalitetni obrasci za održavanje, mogućnost praćenja troškova, zaliha, stanja mašine, i sl. Iz 
toga razloga se u velikoj mjeri povećalo i efikasnije organizovanje proizvodnje, omogućilo 
pouzdaniju, fleksibilniju proizvodnju i olakšalo timu održavanja vođenje cjelokupnog procesa 
u održavanju. Održavanje firme ThermoFlux d.o.o. Jajce i dalje radi na razvijanju ERP sistema 
za potrebe odjela održavanje.  
 
7. LITERATURA 
[1] Adamović, Ž.; Nestorović, G.; Radojević, M.; Paunović, Lj.: Menadžment industrijskog 

održavanja, Univerzitet u Novom Sadu, Tehnički fakultet Mihajlo Pupin Zrenjanin, 2007, ISBN 
ISBN 978-86-86917-00-4 

[2] Milovanović, Z.; Papić, Lj.: Održavanje i puzdanost tehničkih sistema, Prijedor 2007, ISBN 978-
96-86355-03-4 

[3] Majeed, Ali: Application of Computerized Maintenance Mangement System 
In Industry, Proceedings of the 37th Internatioal Conference on Computers and Industril 
Engineering, Ocober 20-23, 2007, Aleksandria, Egypt, pp 985-995 

[4] Budimir. Mijović: Održavanje strojeva i uređaja, Karlovac, 2019., ISBN 978-953-7343-74-3 
[5] Klisura, F.; Jašarević, S.; Brdarević, S.: Upravljanje rezervnim dijelovima i materijalima 

održavanja, Mašinski fakultet u Zenici, Zenica, 2021., ISBN 978-9958-617-55-3 
[6] Dokumentacija kompanije ThermoFlux d.o.o. Jajce 


